
1. Uvod 

 
Pravilnikom o naknadama (u daljem tekstu: Pravilnik) utvrđuju se visine naknada za radnje i 
usluge koje pruža društvo Porsche Leasing d.o.o. (u daljem tekstu: Društvo), a koje proizilaze 
iz ugovora o finansijskom i operativnom leasingu. Pored ovog Pravilnika, naknade su 
definisane ugovorima i opštim uslovima za zaključenje ugovora o leasingu. 
Pod Korisnikom - fizičkim licem, u smislu ovog Pravilnika, podrazumijeva se svako fizičko lice 
koje sa Društvom stupa u poslovni odnos radi korištenja njegovih proizvoda i usluga u svrhe 
koje nisu namijenjene poslovnoj ili drugoj komercijalnoj djelatnosti. 
Pod Korisnikom - pravnim licem, u smislu ovog Pravilnika, podrazumijeva se svako pravno 
lice, kao i poduzetnik koji sa Društvom stupa u poslovni odnos radi korištenja njegovih 
proizvoda i usluga u svrhe namijenjene njegovoj poslovnoj ili komercijalnoj djelatnosti, za koju 
je registrovan u skladu sa relevantnim propisima Bosne i Hercegovine. 
Radi izbjegavanja nedoumica, termin „Korisnik leasinga" u tekstu ovog Pravilnika koristi se 
kada se pojedine odredbe odnose i na Korisnike - pravna lica i na Korisnike - fizička lica. Tamo 
gdje se pojedine odredbe ovog Pravilnika odnose samo na jednu od ove dvije grupe korisnika, 
to je i naznačeno korištenjem termina „Korisnik - pravno lice" ili „Korisnik - fizičko lice". 
 

2. Naknade prilikom zaključenja ugovora o leasingu 

 
Prilikom zaključenja ugovora o leasingu Korisnik leasinga plaća sljedeće naknade: 
 

 
➢ Naknada za obradu i zaključenje ugovora 

 
Prilikom zaključenja ugovora o finansijskom  ili operativnom leasingu Korisnik leasinga plaća 
troškove obrade i zaključenja ugovora koji predstavljaju naknadu za izvršenu obradu i analizu 
te odobrenje zahtjeva za finansiranje. Standardni troškovi obrade iznose do 1,50% od 
novonabavne vrijednosti Predmeta leasinga bez PDV-a. Trošak obrade  se neće primjenjivati 
za  trošak obrade ugovora o  leasingu  kod akcijskih specijalnih uslova gdje će se visina troška 
obrade određivati pojedinačno  za svaku konkretnu akciju. Troškovi obrade koji odstupaju od 
standardnih moraju biti odobreni od strane Uprave njihova visina zavisi od Predmeta leasinga, 
obima finansiranja, boniteta Korisnika leasinga i drugih bitnih faktora.  
 
➢ Naknada za provjere 

 
Korisnik leasinga plaća troškove koji se odnose na provjeru primljene dokumentacije Korisnika 
leasinga, sudužnika i Predmeta leasinga kod nadležnih institucija, a koji se posebno plaćaju 
institucijama: 

− Registar zaloga pri Ministarstvu pravde BiH; 

− Centralni registar kredita (CRK);  

− Jedinstveni registar računa (JRR); 

− Provjera predmeta leasinga za rabljena vozila; 
 

 
Troškovi provjere za Korisnike leasinga – fizička lica iznose 20 KM + PDV u Federaciji Bosne 
i Hercegovine, dok se fizičkim licima u Republici Srpskoj ne naplaćuju. Troškovi provjere za 
Korisnike leasinga – pravna lica iznose 20 KM + PDV. 
 
➢ Naknade za dodatne usluge kod operativnog leasinga 

Naknada za kasko osiguranje, registraciju vozila i obavezno osiguranje, servise, gume, 
zamjensko vozilo, naknada za vođenje računa usluga i za ostale dodatne usluge fakturiše se 
Korisnicima leasinga u visini stvarnih troškova u sklopu mjesečne leasing naknade po 
ugovorima o operativnom leasingu sa uključenim dodatnim uslugama. 
 

➢ Naknada za odustajanje od ugovora  
 

Pravna lica  FBiH i RS   
Ukoliko Korisnik leasinga odustane od Ugovora, a obezbijedio je instrumente obezbjeđenja i 
platio ili preuzeo obavezu plaćanja troškova u vezi s njima, odustajanjem od Ugovora o 
leasingu takvi troškovi postaju isključivo troškovi Korisnika leasinga. 
Kod finansijskog leasinga Korisnik leasinga je dužan odmah vratiti predmet leasinga, a 
najkasnije u roku od 30 dana nadoknaditi pretrpljenu štetu ako je došlo do umanjenja 
vrijednosti Predmeta leasinga te platiti ugovorenu kamatu od dana zaključenja ugovora do 
dana plaćanja kamate. Davalac leasinga ima pravo zadržati ugovorene troškove obrade 
zahtjeva za zaključenje Ugovora i ostale troškove nastale zaključenjem Ugovora. Korisnik 
leasinga ima pravo na povrat uplaćenog učešća i pripadajućih poreza.                                                          
Kod operativnog leasinga Korisnik leasinga je dužan odmah vratiti predmet leasinga. Davalac 
leasinga ima pravo zadržati ugovorenu akontacijsku naknadu, ugovorene troškove obrade 
zahtjeva za zaključenje Ugovora i obračunati naknadu u iznosu od 30% od zbira svih preostalih 
neto leasing naknada uvećano za pripadajući PDV. 
 
Fizička lica  
U RS - naplaćuje se obračunata naknade za obradu zahtjeva za zaključenje Ugovora, koja ne 
može biti veća od naknade  u slučaju kada Korisnik leasinga  ne odustane od zahtjeva za 
leasing.                             U FBiH Davalac leasinga ima pravo zadržati ugovorene troškove 
obrade zahtjeva za zaključenje Ugovora. Korisnik leasinga je dužan odmah vratiti predmet 
leasinga, a najkasnije u roku od 30 dana nadoknaditi pretrpljenu štetu ako je došlo do 
umanjenja vrijednosti Predmeta leasinga te platiti ugovorenu kamatu od dana zaključenja 
ugovora do dana plaćanja kamate.   Ukoliko Korisnik leasinga odustane od Ugovora prije 
proteka roka od četrnaest (14) dana od dana zaključenja Ugovora, a obezbijedio je instrumente 
obezbjeđenja i platio ili preuzeo obavezu plaćanja troškova u vezi s njima, odustajanjem od 
Ugovora o leasingu takvi troškovi su isključivo troškovi Korisnika leasinga. Korisnik leasinga 
ima pravo na povrat uplaćenog učešća i pripadajućih poreza. 

3. Naknade nakon zaključenja ugovora o leasingu 

 

➢ Naknade u slučaju prijevremenog prestanka ugovora o finansijskom leasingu 
 
Korisnik leasinga ima pravo izvršiti prijevremenu otplatu Predmeta finansijskog leasinga, 
djelimično ili u cijelosti, po ugovoru o finansijskom leasingu i prije ugovorenog roka vraćanja, 
uz obavezu da Davaoca leasinga unaprijed obavijesti pisanim putem, i to u roku od osam (8) 
dana prije namjeravane otplate. 
 
U slučaju prijevremenog prestanka ugovora na zahtjev Korisnika leasinga, fizičkim licima na 
teritoriji RS i fizičkim licima na teritoriji FBiH ne naplaćuje se naknada za prijevremeni 
prestanak ugovora o finansijskom leasingu. 
 
U slučaju prijevremenog prestanka ugovora na zahtjev Korisnika leasinga - pravnog lica, 
Društvo zaračunava troškove prijevremenog okončanja ugovora o finansijskom leasingu u 
procentu (%) koji je identičan procentu troškova obrade zaključenja ugovora, na ostatak 
glavnice u skladu sa otplatnim planom, uvećano za 30 KM + PDV na ime administrativnih 

troškova izrade prijevremenog obračuna za otkup ugovora, kojim se potvrđuje stanje duga po 
ugovoru o finansijskom leasingu.  
 
 
➢ Naknade po osnovu akcijskih uslova ugovora o leasingu 
 
Ukoliko je u skopu akcijskih uslova odobren bonus Korisniku leasinga, smatra se da je isti 
odobren pod uslovom da prije isteka roka trajanja leasinga ne dođe do raskida ugovora od 
strane Davaoca leasinga ili Korisnika leasinga, ili prijevremene otplate Ugovora o leasingu od 
strane Korisnika leasinga.  
Ukoliko Ugovor o leasingu prestane prije isteka roka trajanja leasinga, smatrat će se da je u 
pogledu bonusa nastupio raskidni uslov, pa će Davalac leasinga imati pravo na povrat dijela 
bonusa, srazmjerno vremenu trajanja Ugovora o leasingu koje je preostalo od momenta 
prestanka Ugovora o leasingu do isteka roka trajanja leasinga, a u skladu sa Ponudom za 
finansiranje/Ugovorom o leasingu. 
 
 
 
➢ Naknada za izdavanje potvrde o redovnosti plaćanja 

 
Društvo je u obavezi da, na zahtjev Korisnika leasinga/Sudužnika (pravnih i fizičkih lica) iz 
FBiH, kao i fizičkih i pravnih lica iz RS, izda potvrdu o njegovim obavezama i izvršenim 
plaćanjima jednom godišnje bez naknade, dok za svaki naredni pregled obaveza i izvršenih 
plaćanja u jednoj kalendarskoj godini Društvo obračunava naknadu u iznosu od 20 KM + PDV. 
 
 
➢ Naknade za plaćene kazne i troškove u ime Korisnika leasinga 

 
U slučaju da Društvo u ime Korisnika leasinga plati prekršajnu ili neku drugu vrstu kazne, 
troškove parkinga ili druge slične troškove, oni će se prefakturisati Korisniku leasinga u visini 
stvarnih troškova, uvećanih za 20 KM + PDV na ime troška administriranja koji je Društvu 
nastao zbog plaćanja u ime i za račun Korisnika leasinga. 
 
➢ Naknade za plaćeno osiguranje u ime Korisnika leasinga 

 
U slučaju da Društvo u ime Korisnika leasinga plati kasko osiguranje ukoliko Korisnik leasinga 
isto nije platio, trošak kasko osiguranja će se prefakturisati Korisniku leasinga uvećan za PDV. 
 
➢ Naknada za plaćene troškove advokata, notara 
 
U slučaju da Društvo u ime Korisnika leasinga ili zbog postupaka Korisnika leasinga plati 
usluge advokata i/ili notara, one će se prefakturisati Korisniku leasinga uvećane za PDV. 
 
➢ Naknada za korištenje usluga brze pošte na zahtjev Korisnika leasinga 
 
Troškove usluga brze pošte na zahtjev Korisnika leasinga, tokom trajanja Ugovora o leasingu, 
snosi Korisnik leasinga. 
U slučaju da Društvo u ime Korisnika leasinga plati usluge brze pošte one će se prefakturisati 
Korisniku leasinga, na ime stvarnih troškova koji su Društvu nastali zbog plaćanja u ime i za 
račun Korisnika leasinga uvećan za troškove PDV.  
 
➢ Naknada za izdavanje potvrda, obračuna, izjava, saglasnosti i sl. 

 
Korisnik leasinga, osim fizičkih lica u Republici Srpskoj, je dužan Društvu nadoknaditi troškove 
u visini od 20,00 KM + PDV za izdavanje bilo koje vrste potvrda, obračuna, izjava, saglasnosti, 

izradu nove ili duplikata korisničke dozvole, izradu novih tablica zbog gubitka starih, izdavanje 
saglasnosti za ugradnju dodataka na Predmetu leasinga, izdavanje kopije dokumentacije koju 
davalac leasinga drži u svojoj arhivi,  i druge potvrde, obračuna, izjava, saglasnosti i sl. 
 
Korisnik leasinga, osim fizičkih lica u Republici Srpskoj, je dužan Društvu nadoknaditi troškove 
u visini od 100,00 KM + PDV za izdavanje saglasnosti za promjenu boje Predmeta leasinga, 
za ugradnju dodataka na Predmetu leasinga, izmjenu registarskog broja, za zatamnjivanje 
stakala na Predmetu leasinga i ostale specijalne zahtjeve. 
 
➢ Naknade u slučaju reprograma ugovora  

  
U slučaju bilo koje vrste reprograma Ugovora o leasingu - promjene dužine trajanja ugovora, 
visine ostatka vrijednosti, naknadnog ugovaranja grace perioda, preuzimanja ugovora o 
operativnom leasingu od strane drugog Korisnika leasinga i sl. se zaračunavaju troškovi u 
visini 1,5% od ostatka duga (buduće glavnice), a ne manje od 140,00 KM + PDV.  
U slučaju  produženja ili skraćenja ugovora o operativnom leasingu mora se  voditi računa da 
se ni u kome slučaju ne smije promijeniti karakter ugovora.  
 

➢ Naknada zbog neprijavljivanja ili nepotpune prijave osiguranog slučaja 

U slučaju neprijavljivanja osiguranog slučaja nadležnom osiguravajućem društvu ili nepotpune 

prijave na temelju koje nisu ostvarena prava tokom trajanja Ugovora o operativnom leasingu, 

Korisniku leasinga obračunava se naknada u iznosu od 5% knjigovodstvene vrijednosti 

Predmeta leasinga u momentu raskida ili isteka Ugovora, uvećano za PDV. 

➢ Naknada za vezane troškove popravke vozila kod operativnog leasinga 

 

Za vezane troškove popravke vozila kod operativnog leasinga, kao što je trošak prevoza 

Predmeta leasinga u ovlašteni servis i slično, Korisniku leasinga obračunava se naknada u 

iznosu od 500 KM + PDV. 
 
 
➢ Naknade za korištenje Predmeta leasinga iznad ugovorene kilometraže za ugovore o 

operativnom leasingu 
 
Kod ugovora o operativnom leasingu za korištenje Predmeta leasinga iznad ugovorenog 
godišnjeg ograničenja pređenih kilometara, a srazmjerno periodu trajanja ugovora u momentu 
obračuna, Korisnik leasinga je obavezan Društvu isplatiti naknadu štete. Naknada se 
izračunava po formuli definisanoj Ugovorom o operativnom leasingu. 
 
➢ Naknade u slučaju raskida ugovora o operativnom leasingu/prijevremenog povrata 

predmeta leasinga  
 
U slučaju prijevremenog prestanka ugovora o operativnom leasingu na zahtjev Korisnika 
leasinga isti je dužan vratiti Predmet leasinga u posjed Društva, nadoknaditi štetu zbog 
prijevremenog prekida ugovora u iznosu od 30% od zbira preostalih bruto leasing naknada 
uvećano za trošak PDV-a. Ova naknada se ne obračunava kada je Ugovor prijevremeno 
raskinut zbog totalne štete ili krađe vozila. 
 
➢ Naknada za nesavjesnu upotrebu Predmeta leasinga kod operativnog leasinga 

U slučaju nesavjesne upotrebe Predmeta leasinga kod Ugovora o operativnom leasingu 
Korisniku leasinga obračunavaju se penali u iznosu od 20% knjigovodstvene vrijednosti 
Predmeta leasinga prema poslovnim knjigama Davaoca leasinga na dan raskida ili isteka 
Ugovora. Nesavjesna upotreba podrazumijeva, ali se ne ograničava na nepoštivanje rokova 
za servisiranje pojedinih dijelova Predmeta leasinga te upotrebu Predmeta leasinga suprotno 
preporukama proizvođača i ovlaštenih servisa. 
 
➢ Naknada za kašnjenje u vraćanju Predmeta leasinga 

 
Za kašnjenje u vraćanju Predmeta leasinga nakon isteka ili raskida Ugovora o operativnom 
leasingu Korisniku leasinga obračunava se jedna mjesečna leasing naknada za svaki započeti 
mjesec kašnjenja u vraćanju Predmeta leasinga. 
 

4.  Naknade uslijed neplaćanja po ugovoru o leasingu 

 
 
➢ Naknade za opomene i zatezne kamate 
 
Društvo će obračunavati i slati Korisnicima leasinga račune sa obračunatom zakonskom 
zateznom kamatom za svaki dan kašnjenja i to: po stopi od 10% godišnje u skladu sa Zakonom 
o visini stope zatezne kamate u FBiH, a po stopi od 10,95% godišnje u skladu sa Zakonom o 
visini stope zatezne kamate u RS-a.  
 
Pravna lica, korisnici leasinga, dužna su, osim zatezne kamate, platiti administrativne troškove 
slanja opomena. U zavisnosti od dužine kašnjenja, obračunava se trošak prve opomene u 
iznosu od 2,00 KM + PDV, druge opomene u iznosu od 4,00 KM + PDV i treće opomene u 
iznosu od 6,00 KM + PDV. 
Za Korisnike leasinga - fizička lica se ne obračunavaju troškovi opomena. 
 
➢ Naknade za raskid ugovora o finansijskom leasingu zbog neplaćanja 

 
U slučaju raskida ugovora o leasingu zbog neredovnog izvršavanja ugovornih obaveza, 
Društvo ima pravo naplatiti od Korisnika leasinga zakonsku zateznu kamatu na dospjela, a 
nenaplaćena potraživanja i ostatak glavnice do konačne isplate. Pored navedenog, Društvo 
će Korisniku leasinga zaračunati i troškove raskida ugovora o finansijskom leasingu u iznosu 
od 3% ostatka glavnice, koji predstavljaju naknadu za propuštenu dobit koja bi bila ostvarena 
da nije došlo do prijevremenog raskida Ugovora o finansijskom leasingu. 
Ova naknada se ne obračunava kada je Ugovor prijevremeno raskinut zbog totalne štete ili 
krađe vozila. 
 
➢ Naknade za posjetu Korisniku leasinga – lošim platišama kod finansijskog i operativnog 
        leasinga 

 
Korisnik leasinga dužan je nadoknaditi Društvu sve troškove posjete nastale u svrhu naplate 
potraživanja, u iznosu od 100 KM uvećanom za PDV, kao i dnevnice, hotelski smještaj, gorivo 
i sl., u iznosu stvarnih troškova uvećanih za PDV. 
 
➢ Naknade troškova zbog povrata Predmeta leasinga u neposredni posjed 

 
Ukoliko Korisnik leasinga ne vrati sam o svom trošku Predmet leasinga u posjed Društva, 
dužan je platiti troškove povrata u visini stvarnih troškova (prevoza Predmeta leasinga, 
osiguranja prevoza i sl.) uvećanih za PDV. 

➢ Naknada za angažovanje ovlaštenog sudskog vještaka  

Ukoliko dođe do povrata Predmeta leasinga i Društvo angažuje sudskog vještaka za procjenu 
vrijednosti Predmeta leasinga, Korisnik leasinga je u obavezi platiti troškove sudskog vještaka 
u visini stvarnih troškova uvećanih za PDV. 
 
➢ Naknada za odjavu vraćenog vozila po ugovorima o finansijskom leasingu 

 
Ukoliko Korisnik leasinga ne odjavi sam o svom trošku Predmet leasinga, dužan je Društvu 
nadoknaditi troškove odjave u visini stvarnih troškova uvećanih za PDV. 
 
➢ Naknade za neplaćene prekršajne kazne 

 
Ukoliko Korisnik leasinga ima neplaćene prekršajne kazne zbog kojih Društvo ne može izvršiti 
odjavu Predmeta leasinga, a Društvo izmiri navedene kazne, Korisnik leasinga dužan je 
Društvu nadoknaditi troškove kazne u visini stvarnih troškova, uvećanih za 20 KM + PDV na 
ime troška administriranja. 
 
➢ Naknada za vraćanje Predmeta leasinga u prvobitno stanje  

 
Troškovi vraćanja Predmeta leasinga u prvobitno stanje, uključujući dubinsko pranje, 
uklanjanje natpisa i drugih nedostataka, popravke i druge troškove neophodne za vraćanje 
Predmeta leasinga u prvobitno stanje, obračunavaju se Korisniku leasinga u visini stvarnih 
troškova uvećanih za PDV, te dodatnih 20 KM uvećanih za PDV. 
 
➢ Troškovi vraćanja Predmeta leasinga na lager kod operativnog leasinga 

 
Troškovi vraćanja Predmeta leasinga na lager kod Ugovora o operativnom leasingu 
obračunavaju se Korisniku leasinga u visini stvarnih troškova uvećanih za PDV. 

 
➢ Naknada za lagerovanje Predmeta leasinga po ugovorima o finansijskom leasingu 
 
Troškovi lagerovanja vraćenih Predmeta leasinga obračunavaju se Korisniku leasinga u visini 
prosječne mjesečne cijene koštanja parkinga u Sarajevu, a srazmjerno broju dana 
lagerovanja. 
 
➢ Naknada za sudske troškove, administrativne takse, oglašavanje 
 
Ukoliko Korisnik leasinga ne izmiruje svoje obaveze i Društvo je primorano tužiti Korisnika 
leasinga, Korisnik leasinga dužan je Društvu platiti sve sudske troškove, administrativne takse 
i troškove oglašavanja u visini stvarnih troškova. 
 
➢ Naknada za izdavanje izvoda otvorenih stavki 

Za izdavanje svakog drugog Izvoda otvorenih stavki u kalendarskoj godini Korisniku leasinga 
- pravnom licu obračunava se naknada u iznosu od 20 KM + PDV. 
 
➢ Naknada za izdavanje punomoći za zastupanje u postupku protiv osiguravajućih društava 
Davalac leasinga zadržava pravo da Korisniku leasinga naplati trošak pripremanja Sporazuma 
i izdavanja punomoći za zastupanje protiv osiguravajućih društava (ako se za izdavanje 

punomoći steknu uslovi u smislu da je klijent poštovao sve odredbe Ugovora, redovan platiša 
i sl.) u iznosu od 20 KM, uvećano za PDV. 
 
 
U nastavku je tabelarni pregled naknada Društva: 

